
  Мұнай көмірсутек шикізатын бөлудің негізгі әдістері
   Шикізат-өнеркәсіптік өнімдер өндірісінде қолданылатын табиғи материалдар.
  Шикізат келесі талаптарды қанағаттандыру керек;

-соңғы өнімге өңдеу сатыларының санын азайту;

-шикізатты химиялық өзгеріске дайындауға және процесті жүзеге асыруға энергетикалық, материалдық шығындарды аз жұмсау;

-бастапқы энергияның максималды шығынсыз жұмсалуы;

-әрекеттесуші заттардың агрегаттық күйінің өзгеруіне төмен температура, аз қысым және энергия жұмсау;

-реакциялық қоспада мақсатты өнімнің концентрациясын арттыру;
Мұнайдың көмірсутекті шикізатын біріншілік өңдеу және бөлудің негізгі әдістері^
      Біртіндеп және бір ретті буландыру. Мұнайдың бір және көп сатылы әдістері. Негізгі физикалық және физикалы-химиялық заңдар. Аталған заңдардың қолданылу аймақтары. Құрылғылардың жіктелуі. Мұнайды біріншілік айдаудың бір және көп сатылы түтіктік құрылғылары. Мұнайды атмосфералық және атмосфералы-вакуумдық айдау құрылғыларының принципті технологиялық жобалары. Мазутты вакуумдық айдаудың принципті технологиялық жобалары. Мұнайды біріншілік айдаудың негізгі аппараттары (жылу алмастырғыштар, пештер, мұнаралар, конденсатор-тоңазытқыштар, вакуум туындататын қондырғылар, реакторлар, сепараторлар, газгольдерлер, электродегидраторлар, насостар).
Көмірсутекті шикізатты екіншілік өңдеу процестері
      Көмірсутекті шикізатты екіншілік өңдеу процестерінің жіктелуі.  Деструктуралық процестер реакцияларының тәртіп сипаттамасы және жылу эффектісі. Термиялық процестер: кокстау, термокрекинг, пиролиз. Катализдік процестер: катализдік крекинг, катализдік риформинг, катализдік изомерлену, гидрокрекинг. Заводтың газдары – отын және мұнай химиясының өнімдерін өндіру үшін шикізат ретінде. Газдарды өңдеуге дайындау: газдарды күкіртсіздендіру және кептіру. Газдарды ГФУ және АГФУ қондырғыларында жіңішке фракцияларға бөлу. Жіңішке фракцияларды пайдалану. Алкилдену. Полимерлену.
Мұнай және мұнай өнімдерінің физикалы-химиялық қасиеттері
   Тығыздық. Молекулалық масса. Тұтану, жану және өз бетінше тұтану температурасы.
    Химиялық өндіріс өте көп мөлшерде шикізатты өңдейді және осындай көлемде су, отын, энергия жұмсайды.  Көптеген химиялық өндірісте 1т. Өнімге шаққанда шикізаттың жұмсалу коэффициенті 3-4 т.ға жетеді, ал кейбір жағдайда 6 т. құрайды.
    Дүние жүзінде Қазақстан минералдық шикізат ресурстарының мөлшері және әртүрлілігі бойынша  алдыңғы қатардан орын алады. Республиканың отын-энергетикалық комплексінің шикізат базасы минералды шикізат экономикасының сұранысын толық қанағаттандырады. Қара және түсті металдардың,мұнай,көмір, газдың жеткілікті қоры болғандықтан  минералдық шикізатқа деген сұраныстың проблемасы түбегейлі шешіліп,өндірістің салаларының тұрақты дамуына толық негіз бар. Химиялық өндірістің шикізатты пайдалану тұрғысынан ерекшеліктері;

-әр түрлі химиялық өнімдер алу үшін шикізаттың бір түрін комплексті пайдалану мүмкіндігі;

-бір шикізаттан әр түрлі химиялық өнімдер алуға мүмкіндік беретін химиялық өнімдер алуға мүмкіндік беретін химиялық өңдеу әдістерінің көптүрлілігі;

-шикізат базасының көп варианттылығы, ауыл шаруашылық өнімдері, ауа және су, химиялық өнеркәсіпте өңделген шикізаттың және аралас салалардың өнімдері;
 Химиялық өнеркәсіптің өнімдері бастапқы зат (шткізат) аралық  өнімдер (жартылай өнімдер) және дайын өнімдер дер бөлінеді.
    Шикі мұнайда қанықпаған қосылыстар болмайды, болғанның өзінде өте аз мөлшерде ғана кездеседі. Олар мұнай өңдеу процестерінде түзіледі де мұнай химиялық және негізгі органикалық синтезде маңызды шикізат болып табылады. Мұнайдан қанықпаған қосылыстар алу процесінің екі түрі бар: 

- олар қосалқы өнім (олефиндер мен диолефиндер) болып табылатын процестер, термиялық және каталитикалық крекинг, риформинг және негізгі бағыты отын және мұнай коксын өндіру болып табылатын мұнай қалдықтарын кокстеу

- оларды белгілі бір мақсатта алуға бағытталған арнайы процестер – пиролиз, төмен молекулалы алкендерді полимерлеу, алкандарды сутексіздеу және металлорганикалық катализаторлар қатысында жоғары алкендерді синтездеу.  

Сұйық фазалы термиялық крекинглеу (470-520 0С; 2-5 МПа) кезіндегі газдардағы қанықпаған қосылыстардың мөлшері шамамен 10%, пиролиз газдарында (670-9000С; 0,1 МПа) 30-50% құрайды. Алкендердің ішіндегі термиялық процестерде этилен мен пропилен көп болады; аз мөлшерде бутендер мен бутадиендер болады. Каталитикалық крекинг газдарындағы алкендер негізінен пропилен мен бутендерден тұрады. 

Мұнайды термиялық және каталитикалық өңдеу процестерінің сұйық өнімдерінің құрамында олефиндердің біраз мөлшері болады. Термиялық крекинг бензиннің құрамында 30-35% олефиндер, каталитикалық крекинг бензинінде 10%-ға дейін олефиндер болады. Мұнай өнімдерінің құрамында болатын қос байланысты көмірсутектерді мынадай топтарға бөлуге болады:

1) Қалыпты және изоқұрылысты олефиндер;

2) Циклоолефиндер (циклогексен);
   3)Бүйір тізбегінде қос байланыс болатын ароматты көмірсутектер (стирол, инден). 

Мұнай көмірсутектерінің негізгі массасын құрайтын жалпы формуласы CnH2n (n>3) циклоалкандар нафтендер деп аталады. Циклоалкандар – көміртек көміртек байланысынан тұратын циклді қанқалы қаныққан көмірсутектер. 

Нафтендер барлық мұнайдың құрамында болады, барлық фракцияларға қатысады, жалпы мөлшері бойынша басқа көмірсутектерге қарағанда көбірек болады. Әдетте мұнайдың құрамында 40-70% циклоалкандар болады. Кейбір нафтенді мұнайдың құрамында көмірсутектердің мөлшері кейде 80%-ға жетеді. 
   Қазіргі таңда экономикалық дамудың негізгі көзі елдің шикізат әлеуетін пайдалану болып табылады. 1985 жылмен салыстырғанда көміртегі шикізатын өндіру көлемі 225 пайызға өсті, ал дүние жүзі бойынша бұл көрсеткіш 1,3 есеге жуық өсті. 2005 жылы мұнай өндіру (газ конденсатын қоса алғанда) 61,9 млн. тоннаға, табиғи газ өндіру 25,2 млрд текше м болды. Қазақстанда болашақта ашық кен орындарын игеру есебінен 2015 жылға қарай 150 млн. тонна мұнай және 79 млрд текше м газ мөлшерінде көмірсутегі шикізаты өндіріледі. 2009 жылдан бастап мұнай өндірудің негізгі өсімі Каспий шельфінде байқалады деп көзделіп отыр.
